
   Република Македонија

Министерство за транспорт и врски

Предлог на Закон за изменување и дополнување

 на Законот за градење

Скопје, 17.01.2013

Член 1

Во Законот за градење („Службен весник на Република Македонија“ број 130/09, 124/10, 18/11,  36/ 11, 54/11 , 13/12 и 144/13) во членот 58 ставот (3) се менува и гласи:

“По исклучок од ставот (1) на овој член постапката за издавање на одобрение за градење за градбите во технолошките индустриски развојни зони формирани од Владата на Република Македонија и од правни лица, кои ги градат корисниците во технолошките индустриски развојни зони, ја спроведува Дирекцијата за технолошки индустриски развојни зони и одобрението за градење го издава директорот на Дирекцијата за технолошки индустриски развојни зони.“         
Член 2

Во членот 63 се додава нов (2) кој гласи : 
(2) Одобрение за доградба и надградба може да се издаде и за објект на кој има изградени делови односно нивоа кои не претставуваат функционална целина, доколку за постојниот објект е издадено решение за утврдување на правен статус согласно Законот за постапување со бесправно израдени објекти, а со планската документација со која е извршено вклопување на делот од објектот за кој е донесено решение за утврдување на правен статус предвидени се услови за идна градба.

Член 3


Во член 87 став (2) по зборовите “надлежниот орган од членот 58 на овој закон“ се додаваат зборовите “кој го издал одобрението за градење“. 
Член 4
Во член 82 од Законот за изменување и дополнување на Законот за градење („Службен весник на Република Македонија“ бр. 18/11 ) датата „1 март 2013 година “ се заменува со датата „1 јуни 2013 година“. 

Член 5
Во член 55 од Законот за изменување и дополнување на Законот за градење („Службен весник на Република Македонија“ бр. 144/11 ) датата „1 декември 2012 година “ се заменуваат со датата„ 1 јуни 2013 година“. 

Член 6

Се овластува Законодавно-правната комисија на Собранието на Република Македонија да утврди пречистен текст на Законот за просторно и урбанистичко планирање.

Член 7


Овој закон влегува во сила осмиот ден од денот на објавувањето во „Службен весник на Република Македонија“.
OБРАЗЛОЖЕНИЕ НА ПРЕДЛОГОТ НА ЗАКОНОТ

I ОБЈАСНУВАЊЕ НА СОДРЖИНАТА НА ОДРЕДБИТЕ ОД ПРЕДЛОГ-ЗАКОНОТ

Со член 1 се врши усогласување со Законот за технолошко индустриски развојни зони со тоа што се прецизира дека Дирекцијата за технолошко индустриски развојни зони ја спроведува постапката за издавање за одобрение за градење само за градбите кои ги градат корисниците во овие зони.
Со член 2 се врши усогласување со Законот за постапување со бесправно изградени објекти каде е предвидено доколку одредени делови односно нивоа од  бесправниот објект не се функционална целина, тие делови не се предмет на утврдување на правен статус и за истите може да се води постапка за добивање одобрение за градење согласно Законот за градење, ако по извршеното вклопување на делот од објектот за кој е донесено решение за утврдување на правен статус, се предвидувааат услови за идна градба.
Со член 3 се врши допрецизирање на постојната одредба во поглед на органот кој ја спроведува постапката за издавање на одобрение за употреба, а со членовите 4 и 5 се предвидува постапката за издавање на одобрение за градење и комуникација на органите кои издаваат одобрение за градење со Агенцијата за катастар за недвижности при доставувањето на градежното техничката комуникација да започне да се спроведува по електронски пат од 1 јуни 2013 година.
II МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ


Предложените решенија се меѓусебно поврзани.
III ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА

Со предложените решенија постапката за издавање на одобрение за градење и комуникација на органите кои издаваат одобрение за градење со Агенцијата за катастар за недвижности при доставувањето на градежното техничката комуникација да започне да се спроведува по електронски пат од 1 јуни 2013 година.
